Jon Anzaren desagerpena salatu zenetik 10 hilabetetara agertu da bere gorpua Toulouseko hospitale batean. Bere heriotza eta desagertzearen inguruan zalantza eta argitu gabeko zirkustantziak daude. Jakin denez, Baionatik trenez abiatu eta bihotzetik jota agertu zen kalean. Eta handik 12 egunetara hil omen zen, konorterik gabe egon ondorenen.

Naiz eta Frantziako poliziak Jon Antza fitxatua izan eta bere bilaketarako ikerketa zabaldua izan, ia urtea pasa arte ez du bere gorpua aurkitu. Denbora honetan desagerketaren inguruan jaso ditugun informazioak gure gizartean zalantzak sotu ditu, eta gure gizarteak bizi duen egoera politikoa kontuan izan da, eta  historia hurbilean izan diren beste kasu ilun batzuek ezagututa, beharrezkoa ikusten dugu heriotz honen inguruko ikerketa sendo eta independiente bat.

Guzti hori dela eta,  Udal Batzarrari,  aztertu eta erabakitzeko hurrengo MOZIOA aurkezten diogu:

1.- ZUMAIAKO Udalari kezka sortu dio Jon Anzaren heriotzak, bere inguruan eman diren zirkustantziak kontuan izan da.

2.- Euskal gizarteak bizi duen egoera politikoak aintzat hartuz  eta gure historia hurbilean ezagutu diren beste kasu batzuak kontutan izanik, ZUMAIAKO Udalak, heriotza honen inguruan dauden zalantza eta gune beltzak argituko dituen ikerketa independiente eta sendo bat egitea. 

3.- Ikerketa honen ondorioz sortu daitezken erantzunkizun guztiak garbitzea.

